КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Йӧзлы тӧдчана литература лэдзӧм да паськӧдӧм вылӧ                        Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетан пӧрадок вынсьӧдӧм йылысь
Россия Федерацияса сьӧмкуд кодекслӧн 78 да 781 статьяяс серти Коми Республикаса Веськӧдлан котыр шуис:

1. Вынсьӧдны Йӧзлы тӧдчана литература лэдзӧм да паськӧдӧм вылӧ Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетан пӧрадок тайӧ шуӧм дорӧ содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн

Юрнуӧдысьӧс Медводдза вежысь – 

Коми Республикаса Юралысьлӧн

Администрацияӧн Юрнуӧдысь 




         М. Порядин

Сыктывкар 

2020 вося тӧвшӧр тӧлысь 28 лун 
28 № 
ВЫНСЬӦДӦМА
Коми Республикаса Веськӧдлан котырлӧн

2020 во тӧвшӧр тӧлысь 28 лунся 28 №-а шуӧмӧн
(содтӧд)

Йӧзлы тӧдчана литература лэдзӧм да паськӧдӧм вылӧ                               Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетан
ПӦРАДОК
1. Тайӧ Пӧрадокыс урчитӧ юридическӧй кывкутысьяслы (казённӧй учреждениеяс кындзи), асшӧр уджалысьяслы, торъя йӧзлы, кодъяс збыльмӧдӧны Коми Республика мутасын учредитан документъяс серти издательскӧй уджсӧ, Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетан медшӧр могъяссӧ, условиеяссӧ да правилӧяссӧ (водзӧ – грант).

2. Грантъяссӧ сетӧны сы могысь, медым могмӧдны сьӧмӧн Коми Республикаын велӧдан, культура учреждениеяслысь да быдӧнлы восьса библиотекаяслысь библиотека фонъяссӧ содтӧд комплектуйтӧм могысь Коми Республикаса канму кывъяс вылын йӧзлы тӧдчана литература лэдзӧмкӧд да паськӧдӧмкӧд йитчӧм ӧтувъя рӧскодсӧ.

Йӧзлы тӧдчана литератураӧн лыддьыссьӧны литература произведениеяс (водзӧ – произведениеяс), кутшӧмъяс петкӧдлӧны идейно-художествоа тшупӧдын социумлысь мытшӧдъяс тӧд вылӧ босьтӧмсӧ, кутшӧмъясӧс веськӧдӧма социальнӧя сӧвмӧм личносьт быдтӧм вылӧ, ышӧдӧны лыддьысьысьясӧс кутны асьнысӧ йӧзӧн ошкан сійӧ либӧ мӧд оланног серти, кутшӧмъясӧс лӧсьӧдӧма уна сикас лыддьысьысь вылӧ да кутшӧмъяс колӧны Коми Республикаса библиотекаясын, велӧдан организацияясын, а стӧчджыка кӧ: йӧзсӧ да чужан мусӧ пыдди пуктӧмлы-радейтӧмлы сиӧм тематикаа литература, челядьлы да том войтырлы литература, художествоа литература, ас му туялӧмлы сиӧм литература.

Йӧзсӧ да чужан мусӧ пыдди пуктӧмлы-радейтӧмлы сиӧм тематикаа литература лыдӧ пырӧны произведениеяс, кутшӧмъяс сӧвмӧдӧны:

Россиялысь канмулун пыдди пуктӧмсӧ, йӧзкотырлӧн олӧмӧ мортлысь пырӧдчӧмсӧ, инӧд серти йӧзлысь видзӧдлассӧ, Россиялысь канму интересъяс дорйыны дасьлунсӧ;
Айму да чужан му радейтӧмсӧ;

национальнӧй, культурнӧй да историческӧй озырлун пыдди пуктыны да видзны кужанлунсӧ;

национальнӧй история да сылӧн тӧдчана уджалысьясӧс пыдди пуктӧмсӧ;

гуманизмсӧ, этическӧй донаторъяс серти тӧдӧмлунсӧ;

Россияӧс кыдзи уна сикас войтыра канму гӧгӧрвоӧмсӧ, мукӧд нациялысь да национальносьтлысь культура пыдди пуктӧмсӧ, мукӧд войтырлысь религия пыдди пуктӧмсӧ да ӧтсӧгласӧн олӧмсӧ;

вежавидзӧмӧн олӧмсӧ, олан этшсӧ, писькӧслунсӧ, йӧзлысь мортлунсӧ да асьсӧ пыдди пуктӧмсӧ;
экологическӧй культурасӧ, вӧр-ва да гӧгӧртас кыдзи олӧмлӧн ногтуйлысь тӧдчана юкӧн видзӧмсӧ;

дзоньвидза оласног бӧрйӧмсӧ, алкоголь да наркотикъяс примитӧмкӧд йитчӧм омӧль лоӧмторъяслы паныд сувтӧмсӧ.
Челядьлы да том войтырлы литература лыдӧ пырӧны произведениеяс, кутшӧмъяс велӧдӧны Россияса гражданинӧс овны вежавидзӧмӧн да радейтны Айму, пырӧдчыны йӧзкотырлӧн олӧмӧ, лоны дасьӧн дорйыны Россиялысь канму интересъяссӧ, велӧдӧны гуманизмӧ, кутшӧмъяс паськӧдӧны йӧз пӧвстын россияса канму символика да Коми Республикаса канму символика йылысь тӧдӧмлун, тӧдмӧдӧны канму, национальнӧй, культурнӧй, этническӧй озырлунӧн, юӧртӧны ӧнія наукалӧн да техникалӧн медвыль шедӧдӧмторъяс йылысь, ышӧдӧны босьтны тӧдӧмлун, кутшӧмъясӧс веськӧдӧма Аймулы бур вылӧ уджалӧм да творческӧй удж вылӧ, кутшӧмъяс йитчӧмаӧсь экологияӧ велӧдӧмкӧд, кутшӧмъяс паськӧдӧны йӧз пӧвстын физическӧй культураӧн да спортӧн занятиеяссӧ, дзоньвидза оласногсӧ да челядьлы да томуловлы мукӧд произведение.

Художествоа литература лыдӧ пырӧны роч да коми литератураса классикъяслӧн произведениеяс, кутшӧмъяс паськыда тӧдмӧдӧны Россиялӧн культура озырлунӧн, ӧнія авторъяслӧн произведениеясӧн, кутшӧмъяс петкӧдлӧны вылыс тшупӧда литературнӧй кужӧмлунъяссӧ, кутшӧмъяс вынсьӧдӧны канму, национальнӧй, гуманистическӧй озырлунсӧ.

Ас му туялӧмлы сиӧм литература лыдӧ пырӧны сюрӧс сертиыс Коми Республикакӧд йитчӧм художествоа, научно-популярнӧй, справочно-энциклопедическӧй произведениеяс, фотоальбомъяс:

кутшӧмъяс артмӧдӧны чужан му дорӧ интерессӧ да сыкӧд йитӧдсӧ, Айму радейтӧмсӧ, социальнӧя водзмӧстчӧмсӧ;

кутшӧмъяс паськӧдӧны вӧр-ва условиеяс да ресурсъяс йылысь тӧдӧмлунсӧ;

кутшӧмъяс паськӧдӧны йӧз пӧвстын культура да искусство;

кутшӧмъясӧс сиӧма Коми Республикаын чужлӧм йӧзлы, кодъяслӧн эмӧсь Коми Республика да Россия Федерация водзын ыджыд заслугаяс;

тӧдчана кадпасъяс кежлӧ произведениеяс. 

3. Коми Республикаса Юралысьлӧн Администрация (водзӧ – Администрация) сетӧ грантъяссӧ лӧсялана финансӧвӧй во да планӧвӧй период кежлӧ грантъяс сетӧм вылӧ Коми Республикаса республиканскӧй сьӧмкудлӧн своднӧй сьӧмкуд роспись серти сьӧмкуд кӧсйысьӧмъяслӧн лимитъяс мындаын, кутшӧмъясӧс урчитӧм пӧрадокын сетӧма Администрациялы кыдзи Коми Республикаса республиканскӧй сьӧмкуд сьӧм босьтысьлы тайӧ Пӧрадоклӧн 2 пунктын индӧм медшӧр мог вылӧ.

Грантъяссӧ сетӧны Администрация да грантъяс босьтысь костын грантъяс сетӧм йылысь кырымалӧм артмӧдчӧм подув вылын (водзӧ – Артмӧдчӧм) Коми Республикаса сьӧм овмӧс министерствоӧн вынсьӧдӧм типӧвӧй форма серти.

4. Грантъяссӧ сетӧны конкурс серти бӧрйӧмлӧн бӧртасъяс серти.

Йӧзлы тӧдчана литература конкурс серти бӧрйӧмсӧ котыртысьӧн лоӧ Администрация. Администрация индӧ йӧзлы тӧдчана литературалысь тематическӧй нырвизьяссӧ, кутшӧмъяс серти нуӧдӧны конкурс серти бӧрйӧмсӧ.
Конкурс серти бӧрйӧмсӧ нуӧдӧны кык этапӧн:
медводдза этап – тайӧ Пӧрадоклӧн 1 пунктын индӧм йӧзсянь заявкаяс примитӧм (водзӧ – бӧрйӧмын участвуйтысьяс) да произведениеса (произведениеясса) книжнӧй изданиеяслӧн тираж лыд да найӧс юклӧм йылысь тӧдмӧгъяс босьтӧм (водзӧ – издание);

мӧд этап – Йӧзлы тӧдчана литература бӧрйысь комиссияӧн заявкаяс видлалӧм (водзӧ – Комиссия) да конкурс серти бӧрйӧмын вермысьясӧс индӧм. 

5. Комиссия лоӧ пыр подув вылын лӧсьӧдӧм коллегиальнӧй органӧн.

Комиссияӧ пырысьясыс, сылӧн уджаланартыс вынсьӧдсьӧны Администрацияӧн да найӧс вынсьӧдан лунсянь 3 уджалан лун чӧжӧн йӧзӧдсьӧны “Ӧтуввез” юӧртан да телекоммуникация везйын (https://adm.rkomi.ru) (водзӧ – Администрациялӧн официальнӧй сайт).

Комиссиясӧ артмӧдӧны Коми Республикаса олӧмӧ пӧртысь власьт органъясӧс, ӧтйӧза ӧтувъясӧс, а сідзжӧ мукӧд организацияӧс петкӧдлысь йӧз лыдысь.

Комиссия артмӧ Комиссияӧн веськӧдлысьысь, Комиссияӧн веськӧдлысьӧс вежысьысь да Комиссияӧ мукӧд пырысьысь. Комиссияӧ пырӧны вит мортысь оз этшаджыкӧн.

6. Грантъяссӧ сетӧны сэк, кор:
примитӧма Комиссияӧн бӧрйӧмын участвуйтысьӧс конкурс серти бӧрйӧмын вермысьӧн шуӧм йылысь помшуӧм;
кырымалӧма Артмӧдчӧм;
конкурс серти бӧрйӧмын вермысьлӧн абу Коми Республика водзын сьӧм кӧсйысьӧмъяс серти нюжӧдӧм (ладмӧдтӧм) уджйӧзыс.
7. Ӧтувъя рӧскодлӧн лыддьӧг, кутшӧмӧс сьӧмӧн могмӧдӧм вылӧ сетсьӧ грантыс:
а) удждон вылӧ рӧскод – удж йылысь кырымалӧм сёрнитчӧмъяс, локальнӧй нормативнӧй инӧда актъяс, кӧні гижӧма уджалан инӧдлысь нормаяссӧ, коллективнӧй сёрнитчӧмъяс, страхӧвӧй взносъяс тӧд вылын кутӧмӧн артмӧдчӧмъяс серти;

б) йӧзӧдчан рӧскод, кутшӧмъяс йитчӧмаӧсь йӧзлы тӧдчана литература лӧсьӧдӧмкӧд, лэдзӧмкӧд, паськӧдӧмкӧд (полиграфическӧй услугаяс, изданиеяслысь тираж паськӧдӧм серти услугаяс, коммунальнӧй услугаяс, связь услугаяс, автотранспорт услугаяс, подув сьӧм амортизируйтӧм, литературнӧя да техническӧя редактируйтан услугаяс, оригинал-макет лӧсьӧдӧм серти услугаяс, удж видзӧмысь да лёк суӧмысь видзчысьӧм, корректура, кӧртымалӧмысь мынтысьӧм серти рӧскод, авторъяслы мынтысьӧм вылӧ рӧскод (авторскӧй заказ йылысь кырымалӧм сёрнитчӧмъяс да лицензионнӧй сёрнитчӧмъяс серти страхӧвӧй взносъяс тӧд вылӧ босьтӧмӧн), банклӧн услугаяс, командировкаяс вылӧ рӧскод, изданиеяс рекламируйтӧм вылӧ рӧскод, авторскӧй да мынтысьтӧг быть сетны колана экземпляръяс ыстӧм вылӧ рӧскод).
8. Грант мындасӧ арталӧны рӧскодлысь ӧтувъя мындаяссӧ тӧд вылӧ босьтӧмӧн, кутшӧмъяслысь лыддьӧгсӧ индӧма тайӧ Пӧрадоклӧн 7 пунктын, изданиелысь тиражсӧ печатайтӧм вылӧ рӧскодсӧ тӧд вылын кутӧмӧн, кутшӧмӧс индӧма Коми Республикаса велӧдан, наука да том йӧз политика министерстволӧн да Коми Республикаса культура, туризм да архив удж министерстволӧн юӧр подув вылын да оз вермы лоны сійӧ ӧтувъя мындаысь унджык, мыйта индӧма лӧсялана тематическӧй нырвизь серти конкурс серти бӧрйӧм нуӧдӧм йылысь объявлениеын.

Сэк, кор грант мындаыс, кутшӧмӧс сетӧма конкурс серти бӧрйӧмын вермысьлы Комиссиялӧн сёрнигижӧд серти, этшаджык рӧскод серти сметаын индӧм ӧтувъя мындаысь, грант босьтысь вермӧ ӧткажитчыны грант босьтӧмысь. Ӧткажитчӧмсӧ оформитӧны гижӧмӧн Грант сетӧм йылысь артмӧдчӧм кырымавтӧдз.

9. Корӧмъяс, кутшӧмъяслы колӧ лӧсявны бӧрйӧмын участвуйтысьяслы: 

1) бӧрйӧмын участвуйтысь оз ло суйӧрсайса юридическӧй кывкутысьӧн, а сідзжӧ россияса юридическӧй кывкутысьӧн, кодлӧн уставнӧй (складочнӧй) капиталын суйӧрсайса юридическӧй кывкутысьяслӧн участвуйтан пайыс, кодъясӧс пасъян местаӧн лоӧ канму либӧ мутас, кутшӧмъясӧс пыртӧма Россия Федерацияса сьӧм овмӧс министерствоӧн вынсьӧдӧмӧн канму да мутас лыддьӧгӧ, кӧні перйӧны вотсӧ кокньӧдӧм вот режим серти да (либӧ) финансӧвӧй операцияяс нуӧдігӧн оз урчитны юӧр восьтӧмсӧ да сетӧмсӧ (офшорнӧй зонаяс) татшӧм юридическӧй кывкутысьяс серти, ӧтлаын вевтыртӧ 50 прӧчент;

2) тӧлысьлӧн бӧръя лун вылӧ, кор юӧртӧма конкурс серти бӧрйӧмсӧ, бӧрйӧмын участвуйтысь оз босьт Коми Республикаса республиканскӧй сьӧмкудйысь сьӧмсӧ мукӧд инӧда актъяс серти тайӧ Пӧрадоклӧн 2 пунктын индӧм медшӧр мог вылӧ;

3) бӧрйӧмын участвуйтысьлӧн абу Коми Республика водзын сьӧм кӧсйысьӧмъяс серти нюжӧдӧм (ладмӧдтӧм) уджйӧзыс;
4) тӧлысьлӧн бӧръя лун вылӧ, кор юӧртӧма конкурс серти бӧрйӧмсӧ, бӧрйӧмын участвуйтысьлӧн (юридическӧй кывкутысьлӧн либӧ асшӧр уджалысьлӧн) абу вот, ӧктас, страхӧвӧй взносъяс, пеняяс, штрапъяс да прӧчентъяс мынтӧм серти збыльмӧдтӧм кывкутана могыс, кутшӧмъясӧс колӧ мынтыны вот да ӧктас йылысь Россия Федерацияса оланпастэчас серти;
5) тӧлысьлӧн бӧръя лун вылӧ, кор юӧртӧма конкурс серти бӧрйӧмсӧ, бӧрйӧмын участвуйтысь – юридическӧй кывкутысь серти оз нуӧдны бырӧдан, выль ног котыртан уджъяс, сы серти оз нуӧдны банкротство серти уджсӧ, бӧрйӧмын участвуйтысьлысь уджсӧ недыр кад кежлӧ абу дугӧдӧма Россия Федерацияса оланпастэчасӧн урчитӧм пӧрадокын, а бӧрйӧмын участвуйтысь – асшӧр уджалысь абу дугӧдчӧма асшӧр уджалысьлӧн уджысь.

Сэк, кор бӧрйӧмын участвуйтысь эз сет тӧдмӧгъяссӧ ачыс, Администрация корӧ тайӧ пунктса 1 - 5 пунктувъясын индӧм тӧдмӧгъяссӧ органъясысь, кодъяс сетӧны канму услугаяссӧ, мукӧд канму органысь, а сідзжӧ тайӧ органъяслӧн ведомствоувса организацияясысь, кор тайӧ органъяс (организацияяс) вӧдитчӧны татшӧм тӧдмӧгъясӧн Россия Федерацияса нормативнӧй инӧда актъяс, Коми Республикаса нормативнӧй инӧда актъяс серти, ведомствокостса юӧрӧн йитчӧм серти.

Бӧрйӧмын участвуйтысь дорӧ, коді лоӧ сьӧмкуд либӧ асшӧрлуна учреждениеӧн, органӧн, код серти учредитысьлысь могъяссӧ да уджмогъяссӧ збыльмӧдысьӧн оз ло Администрация, содтӧд корӧмӧн лоӧ органлӧн, коді збыльмӧдӧ тайӧ учреждение серти учредитысьлысь могъяссӧ да уджмогъяссӧ, конкурс серти бӧрйӧмын участвуйтӧм вылӧ сӧгласлун сетӧм йылысь условие, кутшӧмӧс оформитӧма индӧм органлӧн бланок вылын.

10. Грантъяс сетан бӧртасӧн лоӧ Коми Республикаын велӧдан, культура учреждениеяслысь да быдӧнлы восьса библиотекаяслысь библиотека фонъяссӧ йӧзлы тӧдчана литератураӧн содтӧд комплектуйтӧм.

Грант сетан бӧртасӧдз воӧдчӧм вылӧ колана петкӧдласӧн лоӧ: изданиелӧн тираж, кутшӧмӧс лэдзӧма да паськӧдӧма Артмӧдчӧмӧн урчитӧм йӧрышын, (%).

11. Конкурс серти бӧрйӧмын участвуйтӧм вылӧ бӧрйӧмын участвуйтысь сетӧ Администрацияӧ татшӧм документъяс: 

1) грант босьтӧм вылӧ заявка (водзӧ – заявка) тайӧ Пӧрадок дорӧ содтӧдын индӧм форма серти;

2) устав копия (юридическӧй кывкутысьяслы), паспорт копия (торъя мортлы);

3) аннотация, кытчӧ пырӧ:

а) произведениелӧн (произведениеяслӧн) медшӧр мог, выльлун да йӧзлы тӧдчанлун;

б) произведениелӧн (произведениеяслӧн) уджалан ним;

в) произведениелӧн (произведениеяслӧн) литературнӧй жанр;

г) произведениелӧн (произведениеяслӧн) тема да дженьыд сюрӧс;

д) произведениелӧн (произведениеяслӧн) автор (авторъяс) йылысь тӧдмӧгъяс;

е) техническӧй параметръяс (формат, йӧрыш, серпасъяслӧн яръюгыдлун, серпасъясӧн мичмӧдӧм, переплёт, бумага сикас);

4) рӧскод серти смета изданиелысь тиражсӧ печатайтӧм вылӧ рӧскодсӧ тӧд вылын кутӧмӧн да ӧтувъя рӧскодсӧ подулалӧмӧн, кутшӧмъясӧс арталӧма Коми Республикаса велӧдан, наука да том йӧз политика министерстволӧн да Коми Республикаса культура, туризм да архив удж министерстволӧн колана тираж да изданиелысь тиражсӧ юклӧм йылысь юӧр подув вылын, грантлысь колана мындасӧ индӧмӧн (водзӧ – рӧскод серти смета) (сетӧны Комиссиялӧн заседаниеӧдз 3 уджалан лунысь оз сёрджык);

5) бумага вылын да электроннӧя (pdf форматын) (эм кӧ) художественнӧя оформиттӧм изданиелӧн оригинал-макет;

6) сьӧмкуд либӧ асшӧрлуна учреждение учредитысьлысь могъяссӧ да уджмогъяссӧ збыльмӧдысь органлӧн (учреждение кындзи, кодлысь могъяссӧ да уджмогъяссӧ збыльмӧдӧ Администрация) конкурс серти бӧрйӧмын лӧсялана учреждениелӧн участвуйтӧм вылӧ гижӧда сӧгласлун, кутшӧмӧс оформитӧма индӧм органлӧн бланок вылын (сьӧмкуд да асшӧрлуна учреждениеяслы).

Бӧрйӧмын участвуйтысь кывкутӧ сетӧм тӧдмӧгъяслӧн да документъяслӧн збыльлунысь.

Сэк, кор бӧрйӧмын участвуйтысь лоӧ юридическӧй кывкутысьӧн, документлӧн копияыс, кутшӧмӧс индӧма тайӧ пунктлӧн 2 пунктулын, эскӧдсьӧ бӧрйӧмын участвуйтысьӧн. 

Документъясыс, кутшӧмъясӧс индӧма тайӧ пунктса 3, 4 пунктувъясын, кырымавсьӧ бӧрйӧмын участвуйтысьӧн.

Бӧрйӧмын участвуйтысьӧн сетӧм документъясын оз вермыны лоны веськӧдӧмъяс, тшыкӧдӧмъяс, торксьылӧмъяс, мыйяс сьӧктӧдӧны найӧс лыддьӧмсӧ.

12. Администрация примитӧ конкурс серти бӧрйӧмсӧ нуӧдӧм йылысь помшуӧмсӧ да йӧзӧдӧ Администрациялӧн официальнӧй сайтын конкурс серти бӧрйӧмсӧ нуӧдӧм йылысь объявление документъяс примитан кадколаст заводитчан лунӧдз 5 уджалан лунысь оз этшаджык.
Конкурс серти бӧрйӧмсӧ нуӧдӧм йылысь объявлениеын колӧ индыны  конкурс серти бӧрйӧмсӧ нуӧдан кадколастъяс йылысь, сы лыдын документъяс примитан кадколастъяс, документъяс примитан места да кад йылысь, тематическӧй нырвизьяс йылысь юӧрсӧ, кутшӧмъяс серти нуӧдӧны конкурс серти бӧрйӧмсӧ, лӧсялана тематическӧй нырвизь серти грантъяслысь ӧтувъя йӧрышсӧ, заявка формасӧ, тайӧ Пӧрадоклӧн 11 пунктӧн урчитӧм документъяслысь лыддьӧгсӧ, кутшӧмъяс колӧны конкурс серти бӧрйӧмын участвуйтӧм вылӧ.

Документъяс сетан кадколастыс лоӧ конкурс серти бӧрйӧмсӧ нуӧдӧм йылысь объявлениеын индӧм документъяс примитны заводитан лунсянь 20 уджалан лун.

13. Бӧрйӧмын участвуйтысь вермӧ сетны конкурс серти бӧрйӧм вылӧ некымын заявка. Та дырйи бӧрйӧмын участвуйтысь вермӧ сетны сӧмын ӧти заявка быд тематическӧй нырвизь серти, кӧні конкурс серти бӧрйӧмын участвуйтӧм вылӧ сетсьӧ сӧмын ӧти издание.

14. Бӧрйӧмын участвуйтысь вермӧ сетны Администрацияӧ документъяссӧ ачыс, пошта пыр мӧдӧдӧмӧн сетӧм йылысь уведомлениеӧн.

15. Администрация пасйӧ документъяссӧ Администрацияӧ налӧн воан лунӧ. Администрацияӧ документъяс сетан лунӧн лыддьыссьӧ найӧс Администрацияын пасъян лун.

Документъяс сетан лунӧ бӧрйӧмын участвуйтысьлы сетӧны гижсьӧг примитӧм документъяслысь лыддьӧгсӧ, Администрацияӧ налысь воан кадпассӧ индӧмӧн (водзӧ – гижсьӧг). 
Документъяссӧ, кутшӧмъяс воисны документъяс примитан кадколаст помасьӧм бӧрын, оз видлавны да бӧрсӧ бӧрйӧмын участвуйтысьлы оз сетны.
Сэк, кор документъяссӧ ыстӧны пошта связь организация, корреспонденция вайысь мукӧд организация пыр, Администрация пасйӧ документъяссӧ Администрацияӧ налӧн воан лунӧ налӧн сьӧрсьӧн-бӧрсьӧн воан пӧрадокын. Гижсьӧгсӧ ыстӧны бӧрйӧмын участвуйтысьлы пошта пыр мӧдӧдӧмӧн либӧ электроннӧй документӧн заявкаын индӧм электроннӧй пошта инпас серти Администрацияын документъяс пасъян лунсянь 3 уджалан лун чӧжӧн.

16. Администрация документъяс воан лунсянь 5 уджалан лун чӧжӧн прӧверитӧ бӧрйӧмын участвуйтысьӧс да сыӧн сетӧм документъяссӧ сы серти, лӧсялӧны-ӧ найӧ тайӧ Пӧрадоклӧн 1, 9 да 11 пунктъясӧн урчитӧм корӧмъяслы, стӧч-ӧ юӧрыс, кутшӧм эм бӧрйӧмын участвуйтысьӧн сетӧм документъясын, да примитӧ босьтӧм документъяссӧ Комиссияӧ сетӧм йылысь либӧ бӧрйӧмын участвуйтысьлы конкурс серти бӧрйӧмын участвуйтны ӧткажитӧм йылысь да грант сетӧмын ӧткажитӧм йылысь помшуӧм.

17. Бӧрйӧмын участвуйтысьлы конкурс серти бӧрйӧмын участвуйтны ӧткажитӧм йылысь да грант сетӧмын ӧткажитӧм йылысь помшуӧм примитӧм вылӧ подувъяс сыын, мый:

1) бӧрйӧмын участвуйтысьӧн сетӧм документъясыс оз лӧсявны тайӧ Пӧрадоклӧн 11 пунктӧн урчитӧм документъяс дорӧ корӧмъяслы либӧ индӧм документъяссӧ абу сетӧма (сетӧма абу тырвыйӧ) (тайӧ Пӧрадоклӧн 11 пунктлӧн 4 пунктулын индӧм документ кындзи);

2) бӧрйӧмын участвуйтысь оз лӧсяв тайӧ Пӧрадоклӧн 1 да 9 пунктъясӧн урчитӧм корӧмъяслы;

3) бӧрйӧмын участвуйтысьӧн сетӧм документъясын юӧрыс абу стӧч;

4) бӧрйӧмын участвуйтысь сетӧма документъяс, кӧні эмӧсь веськӧдӧмъяс, тшыкӧдӧмъяс, торксьылӧмъяс, мыйяс сьӧктӧдӧны найӧс лыддьӧмсӧ.
Бӧрйӧмын участвуйтысьӧн сетӧм документъясын юӧрлысь стӧчлунсӧ прӧверитӧны сетӧм документъяссӧ сы серти, эмӧсь-ӧ наын ӧта-мӧдлы паныд мунысь тӧдмӧгъяс, прӧверитӧмӧн.

18. Сэк, кор эмӧсь подувъяс, кутшӧмъясӧс индӧма тайӧ Пӧрадоклӧн 17 пунктын, Администрация ыстӧ бӧрйӧмын участвуйтысьлы примитӧм помшуӧм йылысь гижӧда уведомление помкаяссӧ индӧмӧн, кутшӧмъяс лоины татшӧм помшуӧм примитӧм вылӧ подулӧн, бӧрйӧмын участвуйтысьӧн сетӧм документъяссӧ содтӧмӧн.

Сэк, кор эрдӧдӧм тырмытӧмторъяссӧ бырӧдӧма, бӧрйӧмын участвуйтысь вермӧ выль пӧв сетны документъяссӧ Администрацияӧ тайӧ Пӧрадок серти документъяс примитан кадколастӧ, кутшӧмӧс индӧма конкурс серти бӧрйӧмсӧ нуӧдӧм йылысь объявлениеын.

19. Бӧрйӧмын участвуйтысь вермӧ бӧр корны ассьыс заявкасӧ конкурс серти бӧрйӧмсӧ нуӧдан Администрацияӧн урчитӧм кадколастӧдз, та йылысь Администрацияӧ гижӧмӧн юӧртӧмӧн.
20. Сэк, кор бӧрйӧмын участвуйтысь да сыӧн сетӧм документъясыс лӧсялӧны тайӧ Пӧрадоклӧн 1, 9 да 11 пунктӧн урчитӧм корӧмъяслы, бӧрйӧмын участвуйтысьӧн сетӧм документъясын юӧрыс стӧч, конкурс серти бӧрйӧмсӧ нуӧдӧм йылысь объявлениеын индӧм документъяс примитан кадколаст помасян лунсянь 5 уджалан лун чӧжӧн Администрация ыстӧ Комиссияӧ бӧрйӧмын участвуйтысьясӧн сетӧм заявкаяссӧ да на дорӧ содтӧм документъяссӧ, а сідзжӧ тайӧ пунктын индӧм кадколастӧ ыстӧ Коми Республикаса велӧдан, наука да том йӧз политика министерствоӧ да Коми Республикаса культура, туризм да архив удж министерствоӧ изданиеяслӧн колана лыд йылысь, кутшӧмъяс воисны конкурс серти бӧрйӧм вылӧ, да найӧс юклӧм йылысь запросъяс. Коми Республикаса велӧдан, наука да том йӧз политика министерствоӧн да Коми Республикаса культура, туризм да архив удж министерствоӧн Администрацияӧ лӧсялана юӧр сетан кадколастыс лоӧ запрос босьтан лунсянь 12 уджалан лун.

21. Администрация Коми Республикаса велӧдан, наука да том йӧз политика министерствосянь да Коми Республикаса культура, туризм да архив удж министерствосянь изданиеяслӧн колана лыд да найӧс юклӧм йылысь босьтӧм юӧр подув вылын Комиссиялӧн заседание лунӧдз 10 уджалан лунысь оз сёрджык кадколастӧ лӧсьӧдӧ изданиелысь тиражсӧ да ыстӧ бӧрйӧмын лӧсялана участвуйтысьлы изданиелӧн колана тираж лыд йылысь юӧрсӧ сы могысь, медым лӧсьӧдны рӧскод серти сметасӧ да сетны сійӧс Администрацияӧ.

22. Администрация сетӧ Комиссияӧ тайӧ Пӧрадоклӧн 21 пунктын индӧм рӧскод серти сметасӧ бӧрйӧмын участвуйтыссянь сійӧс босьтан лунсянь 2 уджалан лун чӧжӧн.

23. Комиссия вӧчӧ конкурс серти бӧрйӧм серти кывкӧртӧдъяссӧ бӧрйӧмын участвуйтысьяссянь документъяс примитан кадколаст помасян лунсянь 60 календарнӧй лунысь оз дырджык кадколастӧ.

24. Комиссия видлалӧ бӧрйӧмын участвуйтысьӧн сетӧм документъяссӧ, да донъялӧ лӧсялана произведениеяссӧ произведениеяс бӧръян татшӧм муртӧсъяс серти:

а) выльлун да йӧзлы коланлун;

б) пертасъяс лӧсьӧдан ногъясӧн вӧдитчан тшупӧд (художествоа литература серти);

в) наукаын тӧдчанлун да практическӧй коланлун (справочно-энциклопедическӧй литература серти);

г) йӧзӧс тӧдмӧдӧмын коланлун да юӧр сетан форма (ас му туялӧмлы сиӧм литература серти);

д) бӧрйӧмын участвуйтысьлӧн небӧг лэдзан уджын опыт (донъявсьӧ лэдзӧм небӧгъяслӧн лыдӧн);

е) велӧдан, культура учреждениеяслӧн да быдӧнлы восьса библиотекаяслӧн библиотека фонъясын коланлун.

Администрация вынсьӧдӧ тайӧ пунктын индӧм муртӧсъяслысь значениеяссӧ да йӧзӧдӧ найӧс Администрациялӧн официальнӧй сайтын документъяс примитны заводитан лунсянь 5 уджалан лунысь оз сёрджык.
Комиссия ранжируйтӧ произведениеяссӧ, кутшӧмъясӧс сетӧмаӧсь бӧрйӧмын участвуйтысьяс, быд тематическӧй нырвизь серти торйӧн произведениеӧн босьтӧм баллъяслӧн ӧтувъя лыд чинӧм серти произведениеяслы дорвыв номеръяс сетӧмӧн. Произведениелы, кутшӧм босьтіс медуна балл лӧсялана тематическӧй нырвизь серти, сетӧны медводдза номер.
Сэк, кор произведениеясӧн босьтӧм балл лыдыс ӧтмында, бӧрйӧны сійӧ заявкасӧ, мый воис мукӧдысь водзджык.

25. Документъяс видлалан да произведениеяс донъялан бӧртасъяс серти Комиссия примитӧ конкурс серти бӧрйӧмын вермысьясӧс индӧм йылысь да сетан грант мында йылысь либӧ конкурс серти бӧрйӧмын вермысьлӧн абутӧмлун йылысь помшуӧм.
26. Вермысьяссӧ индӧны быд тематическӧй нырвизь серти торйӧн бӧрйӧмӧн участвуйтысьясысь, кодъяслӧн произведениеясыс босьтӧмаӧсь босьтны позяна медуна баллысь джынсьыс абу этшаджыксӧ.

Конкурс серти бӧрйӧмын вермысьясӧн лыддьӧны бӧрйӧмын участвуйтысьясӧс, кодъяслӧн произведениеясыс босьтӧмаӧсь медуна балл лыд.

Быд тематическӧй нырвизь серти вермысьяслысь лыдсӧ индӧны грантъяслӧн ӧтувъя мындаысь, мыйта вичмӧдӧма тайӧ тематическӧй нырвизь серти, да коран грантлӧн мында серти, кутшӧмӧс бӧрйӧмын участвуйтысь индӧма рӧскод серти сметаын.

27. Сэк, кор став произведениеыс торъя тематическӧй нырвизь серти босьтӧмаӧсь босьтны позяна медуна баллысь джынйысь этшаджык, Комиссия примитӧ помшуӧм сы йылысь, мый тайӧ тематическӧй нырвизь серти вермысьыс абу.

28. Комиссиялӧн помшуӧмыс оформитсьӧ сёрнигижӧдӧн Комиссиялысь заседаниесӧ нуӧдан лунсянь 10 уджалан лунысь оз сёрджык кадколастӧ.

29. Комиссиялӧн сёрнигижӧд подув вылын Администрация Комиссиялысь сёрнигижӧд оформитан лунсянь 7 уджалан лун чӧжӧн примитӧ конкурс серти бӧрйӧмын вермысьяслы грантъяс сетӧм либӧ грант сетӧмын ӧткажитӧм йылысь помшуӧм, кутшӧмӧс оформитӧны Администрациялӧн тшӧктӧдӧн.

Грант сетӧмын ӧткажитӧм йылысь помшуӧм примитан подулӧн лоӧ Комиссиялӧн помшуӧм сы йылысь, мый бӧрйӧмын участвуйтысьӧс оз шуны конкурс серти бӧрйӧмын вермысьӧн.

Конкурс серти бӧрйӧмсӧ нуӧдӧм йылысь бӧръя юӧрыс, кӧні пасйӧма конкурс серти бӧрйӧмсӧ нуӧдан кадколастъяс, бӧрйӧмын участвуйтысьяс йылысь юӧрсӧ, бӧрйӧмын быд участвуйтысь серти Администрациялӧн помшуӧмыс, конкурс серти бӧрйӧмын вермысьяслы грантъяс сетан мындаыс, йӧзӧдсьӧ Администрациялӧн официальнӧй сайтын конкурс серти бӧрйӧмын вермысьяслы грантъяс сетӧм йылысь Администрациялысь тшӧктӧд йӧзӧдан лунсянь 5 уджалан лун чӧжӧн.

30. Сэк, кор эмӧсь грантъяс серти юклытӧм сьӧм (торъя тематическӧй нырвизьяс серти вермысьясыс абуӧсь), грант босьтысь ӧткажитчӧма кырымавны Артмӧдчӧмсӧ, Администрация вермӧ юӧртны конкурс серти содтӧд бӧрйӧм либӧ выль пӧв юклыны грантъясысь кольӧм сьӧмсӧ Коми Республикалӧн канму уджтасса мукӧд мероприятие збыльмӧдӧм вылӧ, кӧні Администрация лоӧ кывкутӧмӧн збыльмӧдысьӧн либӧ уджтасса мероприятиеяс ӧтув збыльмӧдысьӧн.

31. Сы могысь, медым кырымавны Артмӧдчӧмсӧ, бӧрйӧмын участвуйтысьяс, кодъясӧс шуӧма конкурс серти бӧрйӧмын вермысьясӧн (водзӧ – грант босьтысьяс), конкурс серти бӧрйӧмын вермысьяслы грантъяс сетӧм йылысь Администрациялысь тшӧктӧд йӧзӧдан лунсянь 7 уджалан лун чӧжӧн сетӧны Администрацияӧ небӧг лэдзӧм вылӧ исключительнӧй инӧдъяс сетӧм йылысь сёрнитчӧмлысь копиясӧ (эм кӧ), кутшӧмӧс эскӧдӧма грант босьтысьӧн.

Грант босьтысь кывкутӧ Пӧрадоклӧн тайӧ пункт серти сетӧм документъяслӧн стӧчлунысь.

32. Администрация грантъяс сетӧм йылысь тшӧктӧд йӧзӧдан лунсянь 10 уджалан лун чӧжӧн кырымалӧ грантъяс босьтысьяскӧд Артмӧдчӧмъяс, кӧні урчитӧма:
1) грантлысь торъя могсӧ, мындасӧ, сійӧс сетан условиеяссӧ;
2) грант вуджӧдан кадколастъяссӧ;

3) босьтӧм грант тшӧт весьтӧ грант босьтысьӧс суйӧрсайса валюта ньӧбӧмысь ӧлӧдӧмсӧ, сэтшӧм операцияяс кындзи, кутшӧмъясӧс збыльмӧдӧны вылыс технологияа импортнӧй оборудование, сырьё да комплектуйтан изделиеяс ньӧбигӧн (вайигӧн) Россия Федерацияса валютнӧй оланпастэчас серти;

4) Администрацияӧн, Коми Республикаса сьӧм овмӧс министерствоӧн (водзӧ – Министерство) да сьӧм овмӧс бӧрся канмусянь контроль нуӧдысь мукӧд органӧн тайӧ Пӧрадокын урчитӧм грант сетан условиеясӧ, медшӧр могъясӧ да пӧрадокӧ кутчысьӧм серти прӧверкаяс нуӧдӧм вылӧ грант босьтысьлысь сӧгласлунсӧ;

5) тайӧ Пӧрадоклӧн 10 пунктын индӧм бӧртаслысь да петкӧдласлысь значениеяссӧ;

6) грантъяс босьтысьӧн рӧскод збыльмӧдӧм йылысь, кутшӧмъясӧс сьӧмӧн могмӧдан ӧшмӧсӧн лоӧ грант, тайӧ Пӧрадоклӧн 10 пунктын индӧм бӧртасӧдз да петкӧдласӧдз воӧдчӧм йылысь отчётносьт сетан кадколастъяссӧ да формаяссӧ;

7) грант босьтысьлысь Артмӧдчӧмӧн урчитӧм бӧртаслӧн да петкӧдласлӧн значениеясӧдз, кутшӧмъясӧс урчитӧма тайӧ Пӧрадоклӧн 10 пунктын, воӧдчытӧмлунысь кывкутӧм.

33. Грантсӧ вуджӧдӧны Артмӧдчӧм кырымалан лунсянь 30 уджалан лун чӧжӧн Администрациялӧн лицевӧй тшӧт вылысь, кутшӧмӧс восьтӧма Федеральнӧй казначействолӧн Коми Республикаын веськӧдланінын, грант босьтысьлӧн тшӧт вылӧ:
рӧштшӧт тшӧт вылӧ, кутшӧмӧс восьтӧма россияса кредитнӧй организацияын, кор мукӧдторсӧ абу урчитӧма Россия Федерацияса сьӧмкуд оланпастэчасӧн да мукӧд инӧда актӧн, кутшӧмъяс ладмӧдӧны сьӧмкуд йитӧдъяссӧ (сьӧмкуд да асшӧрлуна учреждение кындзи);
лицевӧй тшӧт вылӧ, кутшӧмӧс восьтӧма Федеральнӧй казначействолӧн Коми Республикаын веськӧдланінын (сьӧмкуд учреждениелы);
лицевӧй тшӧт вылӧ, кутшӧмӧс восьтӧма Федеральнӧй казначействолӧн Коми Республикаын веськӧдланінын, либӧ россияса кредитнӧй организацияын рӧштшӧт тшӧт вылӧ (асшӧрлуна учреждениелы).

34. Администрация, Министерство да сьӧм овмӧс бӧрся канмусянь контроль нуӧдысь мукӧд орган урчитӧм пӧрадокын видзӧдӧны грант босьтысьӧн грант сетан условиеясӧ, медшӧр могъясӧ да пӧрадокӧ кутчысьӧм бӧрся, сы лыдын прӧверкаяс нуӧдӧмӧн.

35. Грант сьӧмыс лоӧ торъя могаӧн да сійӧс оз позь видзны мукӧд мог вылӧ.

Сэк, кор грант босьтысь видзӧма грант сьӧмсӧ абу торъя мог вылӧ, эрдӧдӧма, найӧс сетан условиеяс торкалан фактъяссӧ, кутшӧмъясӧс эрдӧдӧма Администрацияӧн, Министерствоӧн да сьӧм овмӧс бӧрся канмусянь контроль нуӧдысь мукӧд органӧн нуӧдӧм прӧверка бӧрын, грант сьӧмсӧ колӧ бергӧдны татшӧм пӧрадокын:

прӧверитан акт кырымалан лунсянь либӧ Министерствосянь да сьӧм овмӧс бӧрся канмусянь контроль нуӧдысь мукӧд органсянь тӧдмӧгъяс босьтан лунсянь сы йылысь, мый эрдӧдӧма найӧс сетан условиеяссӧ, медшӧр могъяссӧ да пӧрадоксӧ торкалан фактъяссӧ, кутшӧмъясӧс эрдӧдӧма прӧверкаяс бӧрын, 5 уджалан лун чӧжӧн Администрация ыстӧ грант босьтысьлы Коми Республикаса республиканскӧй сьӧмкуд сьӧм бергӧдӧм йылысь письмӧ-уведомление (водзӧ – уведомление); 

грант босьтысь уведомление босьтан лунсянь 30 календарнӧй лун чӧжӧн (сэк, кор сэні абу индӧма мӧд кадколастсӧ) бергӧдӧ грант сьӧмсӧ, кутшӧмӧс абу видзӧма торъя мог вылӧ либӧ найӧс сетан урчитӧм условиеяс торкалӧмӧн, Коми Республикаса республиканскӧй сьӧмкудйӧ.
Сэк, кор урчитӧм кадколастӧ уведомлениеса корӧмъяссӧ абу збыльмӧдӧма, Администрация перйӧ грант сьӧмсӧ ёрд пӧрадокын.
Грант сьӧмсӧ абу торъя мог вылӧ видзӧмыс вайӧдӧ Россия Федерацияса оланпастэчасӧн урчитӧм мераясӧн вӧдитчӧмӧ.
36. Сэк, кор абу воӧдчӧма Артмӧдчӧмӧн урчитӧм петкӧдласъяслӧн значениеясӧдз, грант сьӧмсӧ колӧ бергӧдны Коми Республикаса республиканскӧй сьӧмкудйӧ татшӧм пӧрадокын:
1) сэк, кор отчётнӧй вося ӧшым тӧлысь 31 лун вылӧ грант босьтысь торкалӧма петкӧдласъяслӧн значениеясӧдз воӧдчӧм серти кӧсйысьӧмъяссӧ, кутшӧмъясӧс урчитӧма Артмӧдчӧмӧн, Администрация тайӧ фактсӧ урчитан лунсянь 5 уджалан лун чӧжӧн ыстӧ грант босьтысьлы Коми Республикаса республиканскӧй сьӧмкудйӧ грант сьӧмсӧ бергӧдӧм йылысь уведомление.

Сьӧм йӧрышсӧ, кутшӧмӧс колӧ бергӧдны Коми Республикаса республиканскӧй сьӧмкудйӧ (водзӧ – Vвозврата), арталӧны татшӧм формула серти:

Vвозврата = (Vгранта x (Ti / Si)) x 0,1,

кӧні:
Vгранта – грант мында, кутшӧмӧс сетӧма грант босьтысьлы отчётнӧй финансӧвӧй воын;
Ti – отчётнӧй кадпас вылӧ i петкӧдласлӧн збыльвылӧ воӧдчӧм значение;
Si - Артмӧдчӧмӧн урчитӧм i петкӧдласлӧн планӧвӧй значение;
2) Коми Республикаса республиканскӧй сьӧмкудйӧ грант сьӧмсӧ бергӧдӧм йылысь уведомление босьтан лунсянь 30 календарнӧй лун чӧжӧн грант босьтысь бергӧдӧ грант сьӧмсӧ Коми Республикаса республиканскӧй сьӧмкудйӧ сы мындаын, мыйта арталӧма тайӧ пунктлӧн 1 пунктув серти.
Сэк, кор грант босьтысь урчитӧм кадколастӧ оз бергӧд грант сьӧмсӧ Коми Республикаса республиканскӧй сьӧмкудйӧ сы мындаын, мыйта арталӧма тайӧ пунктлӧн 1 пунктув серти, Администрация перйӧ грант сьӧмсӧ ёрд пӧрадокын.

37. Грант босьтысь грант сетан вося ӧшым тӧлысь 25 лунысь оз сёрджык сетӧ Администрацияӧ Артмӧдчӧм дорӧ содтӧдын индӧм формаяс серти:

1) рӧскод збыльмӧдӧм йылысь отчёт, кутшӧмӧс сьӧмӧн могмӧдан ӧшмӧсӧн лоӧ грант Артмӧдчӧм дорӧ содтӧдын индӧм форма серти;

2) бӧртаслӧн да петкӧдласлӧн значениеясӧдз воӧдчӧм йылысь отчёт Артмӧдчӧм дорӧ содтӧдын индӧм форма серти.

38. Грант босьтысьлы быть колӧ бергӧдны ӧнія финансӧвӧй воын видзтӧм грант коляссӧ Коми Республикаса республиканскӧй сьӧмкудйӧ Артмӧдчӧмӧн урчитӧм пӧрадокын да кадколастъясӧ.

39. Администрация донъялӧ грант видзан окталунсӧ отчётнӧй финансӧвӧй волӧн кывкӧртӧдъяс серти Артмӧдчӧмӧн урчитӧм бӧртаслысь да петкӧдласлысь планӧвӧй значениеяссӧ, кутшӧмъясӧс индӧма тайӧ Пӧрадоклӧн 10 пунктын, да бӧртаслӧн да петкӧдласлӧн збыльвывса воӧдчӧм значениеяскӧд ӧткодялӧмӧн сетӧм отчётносьт серти.

40. Администрация донъялӧ канмусянь отсӧг сетан мераяслысь окталунсӧ отчётнӧй финансӧвӧй волӧн кывкӧртӧдъяс серти.

Сэк, кор грант босьтысь воӧдчӧма Артмӧдчӧмӧн урчитӧм петкӧдласлӧн значение серти 95%, канмусянь сетӧм отсӧгыс лоӧ окталунаӧн.
Йӧзлы тӧдчана литература

лэдзӧм да паськӧдӧм вылӧ Коми Республикаса                       республиканскӧй сьӧмкудйысь сьӧм тшӧт весьтӧ

субсидияясӧн грантъяс сетан пӧрадок дорӧ

СОДТӦД
Коми Республикаса Юралысьлӧн

Администрация,
167000, Коми Республика, Сыктывкар,
Коммунистическӧй ул., 9 к.
________________________________-сянь
                     (бӧрйӧмын участвуйтысьлӧн ним)
Бӧрйӧмын участвуйтысь йылысь тырвыйӧ юӧр:
Инпас _____________________________________________________

____________________________________________________________________________

Телефон, факс, e-mail ________________________________________________________
ВМП/ППК __________________________________________________________________

Банкса реквизитъяс _________________________________________________________
Грант босьтӧм вылӧ 

ЗАЯВКА
Кора видлавны йӧзлы тӧдчана литература лэдзӧм да паськӧдӧм вылӧ Коми Республикаса республиканскӧй сьӧмкуд сьӧм тшӧт весьтӧ грант сетӧм вылӧ заявкасӧ татшӧм тематическӧй нырвизь серти:

________________________________________________________________________________________________________________________________________________________.

Заявка дорӧ содтыссьӧны:_________________________________________________

____________________________________________________________________________
(индыссьӧны документъяс, кутшӧмъясӧс сетӧны Пӧрадокӧн урчитӧм корӧмъяс серти)
Тайӧ заявкаӧн эскӧда со мый:
1) грант босьтӧм вылӧ сетӧм тӧдмӧгъясыс да документъясыс стӧчӧсь;

2) бӧрйӧмын участвуйтысь – юридическӧй кывкутысь серти оз нуӧдны бырӧдан, выль ног котыртан уджъяс, бӧрйӧмын участвуйтысь серти оз нуӧдны банкротство серти удж, Россия Федерацияса оланпастэчасӧн урчитӧм пӧрадокын уджсӧ абу дугӧдлӧма, бӧрйӧмын участвуйтысь – асшӧр уджалысь эз дугӧдчы асшӧр уджалысьлӧн уджысь;

3) бӧрйӧмын участвуйтысь – юридическӧй кывкутысь оз ло суйӧрсайса юридическӧй кывкутысьӧн, а сідзжӧ россияса юридическӧй кывкутысьӧн, кодлӧн уставнӧй (складочнӧй) капиталын суйӧрсайса юридическӧй кывкутысьяслӧн участвуйтан пайыс, кодъясӧс пасъян местаӧн лоӧ канму либӧ мутас, кутшӧмъясӧс пыртӧма Россия Федерацияса сьӧм овмӧс министерствоӧн вынсьӧдӧмӧн канму да мутас лыддьӧгӧ, кӧні перйӧны вотсӧ кокньӧдӧм вот режим серти да (либӧ) финансӧвӧй операцияяс нуӧдігӧн оз урчитны юӧр восьтӧмсӧ да сетӧмсӧ (офшорнӧй зонаяс) татшӧм юридическӧй кывкутысьяс серти, ӧтлаын вевтыртӧ 50 прӧчент;

4) бӧрйӧмын участвуйтысь оз босьт сьӧмсӧ Коми Республикаса республиканскӧй сьӧмкудйысь мукӧд нормативнӧй инӧда акт серти медшӧр мог вылӧ, кутшӧмӧс индӧма йӧзлы тӧдчана литература лэдзӧм да паськӧдӧм вылӧ Коми Республикаса республиканскӧй сьӧмкудйысь сьӧм тшӧт весьтӧ субсидияясӧн грантъяс сетан пӧрадокын, кутшӧмӧс вынсьӧдӧма Коми Республикаса Веськӧдлан котырлӧн 2020 во тӧвшӧр тӧлысь 28 лунся 28 №-а шуӧмӧн.

Юридическӧй кывкутысьяслы:
    Юрнуӧдысь             _________________/  _______________________/   
     (индыны чин)                           (кырымпас)                   (кырымпас гӧгӧрвоӧдӧм)
    П.М. (эм кӧ)
Юралысь бухгалтер ________________ / _______________________/
                                      (кырымпас)                 (кырымпас гӧгӧрвоӧдӧм)
Асшӧр уджалысьяслы:
    Асшӧр уджалысь _______________ / ______________________/
    П.М. (эм кӧ)                     (кырымпас)               (кырымпас гӧгӧрвоӧдӧм)
Торъя йӧзлы:
    Ов, ним, вич (тырвыйӧ) ______________________ / ___________________ /
                                                                                       (кырымпас)
Сета ассьым сӧгласлун операторӧн – Коми Республикаса Юралысьлӧн Администрацияӧн (Коми Республика, Сыктывкар, Коммунистическӧй ул., 9 к.) заявкаын да сы дорӧ содтӧдъясын индӧм менсьым став аспасӧс быд ногӧн обработайтӧм да водзӧ сетӧм вылӧ, сы лыдын бокӧвӧй йӧзӧн, сы лыдын мӧдпӧлалӧм, электроннӧя копируйтӧм, торъяланлунсӧ бырӧдӧм, блокируйтӧм, бырӧдӧм вылӧ, а сідзжӧ менсьым мукӧд аспасӧс, кутшӧмӧс босьтӧма найӧс обработайтӧм бӧрын, вылынджык индӧм обработайтӧм вылӧ. 
Тайӧ сӧгласлунлысь вынсӧ кад серти абу урчитӧма. Тайӧ сӧгласлунсӧ гижӧм шыӧдчӧм серти меным позьӧ бӧр босьтны кӧть кутшӧм кадӧ. 

_____________________  /  __________________ / ______________________________/
            (кадпас)                                           (кырымпас)                                   (кырымпас гӧгӧрвоӧдӧм)
